
Adı Aşıq Pəri, Xurşidbanu Na tə
vandan sonra Qarabağın üçün-
cü qadın şairi kimi ehtiramla 
yad edilən, XIX yüzil Azərbay-
can ədəbiyyatında özünə xas 
yeri olan, klassik ir si mizin 
görkəmli nümayəndə si Fatma 
xanım Kəminə 1841ci ildə Şuşa 
şəhərində, öz dövrünün sayğı-
lı şəxslərindən biri olan Mirzə 
Bəybaba Əliyarbəyzadə oğlu 
Tahirzadənin ailəsində dünya-
ya göz açıb. Kiçik yaşlarından 
ağıl və dərrakəsi ilə yaşıdların-
dan seçilən, gəncliyində zərifli-
yi, gözəlliyi ilə diqqəti cəlb edən 
Fatma xanım yaşından irəli 
dünyagörüşü, ağlı, müdrikliyi 
ilə onu tanıyanların hörmətini 
qazanıb. 
Fatma xanım kiçik yaşla-
rından etibarən şeirə maraq 
göstərmişdir. O, fars dilini də 
mükəmməl bilib, farsca ya-
zılmış, bu dilə çevrilmiş elmi 
əsərləri oxuyub-öyrənmək im-
kanına malik olub və bu dildə 
də şeirlər yazıb. Fatma xanım 
təhsilini Şuşada alıb, savadına 
görə ona “Mirzə Fatma xanım” 
deyirdilər. Onun İstanbulda 5 
il təhsil aldığını göstərən Xalq 
yazıçısı, filologiya elmləri dok-
toru Əzizə xanım Cəfərzadə 
bir vaxtlar şairənin nəticələri 
ilə görüşüb, onların söhbət-

lərinə əsasən Fatma xanımın 
mehriban, əliaçıq, qayğıkeş in-
san olduğunu yazıb. Şairənin 
atası Mirzə Bəybaba Fəna da 
şair olub və “Fəna” təxəllüsü 
ilə şeirlər yazıb.
XIX əsr təzkirələri arasında 
da onun şeirlərinə rast gəli-
nir. O dövrdə Fatma xanım 
Azərbaycanın ən məşhur 3-5 
şairəsindən biri olub.
Fatma xanımın həyat və yara-
dıcılığı haqqında XIX əsr təz-
kirələrində az da olsa, məlumat 
vardır. Məsələn, Mir Möhsün 
Nəvvab “Təzkireyi-Nəvvab” 
əsərində Fatma xanım haqqın-
da məlumat verərkən, bildir-
mişdir ki, o, dörd yüzə yaxın 
şeir yazmış, Şuşada Mir Möv-
sün Nəvvabın başçılıq etdiyi 
“Məclisi-fəramuşan”da yaxın-

dan iştirak etmişdir. Kəminə 
şairə Natəvanın başçılıq etdiyi 
“Məclisi-üns” ədəbi məclisi-
nin üzvləri ilə yaxın olmuş, 
onlarla şeirləşmişdir. Qaynaq-
lardan bəllidir ki, Fatma xanım 
Kəminə çağdaşı Xurşidbanu 
Natəvanla çox yaxın rəfiqə ol-
muş, bu dostluğun təməlinin 
qoyulmasında onların sıx ədə-
bi ünsiyyəti, “Məclisi-üns”də 
bir araya gəlmələri də önəmli 
rol oynamışdır.
Şairə onunla eyni dövrdə ya-
şayan bir çox aşığın şeirlərinə 
nəzirələr yazmışdır. Amma 
dövrümüzə onun əsasən klas-
sik şəkildə yazılmış şeirləri 
gəlib çatmışdır. 
Fatma xanım Kəminənin şeir-
lərinin sayı Firidun bəy Köçər-
linin tədqiqatında 500 olaraq 
göstərilir. Firudin bəy Köçərli 
Fatma xanım Kəminəni “na-
direyi zəmanə” saymış, onun 
ölümünü ağır itki kimi dəyər-
ləndirmişdir.
Fatma xanım Kəminə 1898-ci 
ilin sentyabrında Şuşada vəfat 
etmişdir.

Hələ 200 il əvvəl məlum Par-
kinson xəstəliyi indiyə qə-
dər elm adamları və həkimlər 
üçün bir sirr, xəstələr və onla-
rın yaxınları üçün isə ağrılı bir 
sınaq olaraq qalır. Parkinson 
nevroloqun iş otağında eşidə-
cəyiniz ən qorxulu soyadlar-
dan biridir. Bu soyad 1817ci 
ildə bu sirli xəstəliyi təsvir 
edən ingilis həkiminə məx-
susdur. Ceyms Parkinsonun 
doğum günü aprelin 11idir 
və Ümumdünya Səhiyyə Təş-
kilatı həmin günü Parkinson 
Xəstəliyi ilə Mübarizə Günü 
kimi təsis etmişdir.
Parkinson xəstəliyi barədə da-
nışmaq üçün Mərkəzi Gömrük 
Hospitalının həkim nevroloqu 
Mənsumə Talıbovaya müra-
ciət etdik.
- Mənsumə həkim, Parkin-
son xəstəliyi barədə nə deyə 
bilərsiniz? Bu xəstəlik necə 
yaranır və nəyə təsir edir?
- Parkinson xəstəliyi yaşlı in-
sanlarda əqli zəifliyə səbəb 
olan, yavaş irəliləyən bir xəstə-
likdir. Parkinson xəstəliyi in-
sanın hərəkətlərinin pozuldu-
ğu beyin xəstəliyidir. Xüsusi 
bir maddə - dofamin istehsal 
edən sinir hüceyrələrinin sa-
yının azalması səbəbindən in-
kişaf edir. Parkinson xəstəliyi 
özünü yerişin pozulması, əl-
lərin və ayaqların titrəməsi ilə 
göstərir.
Parkinson xəstəliyinin əlamət-
ləri daha çox yaşlı insanlarda 
aşkar edilir. Xarakterik poz-
ğunluqlar təd ricən artaraq əlil-
liyə səbəb olur. Hazırda tam 
sağalmaya apa ran müalicə 
üsulları yoxdur, buna görə də 
terapiya xəstənin vəziy yətini 
yüngülləşdirməyə yö nəlib. Bu, 
neyrodegenerativ xəs təlikdir. 
Yəni, neyronlar nədən sə çök-
məyə və ölməyə başlayır, ara-
larındakı təmasların sıxlığı itir. 
- Bu xəstəliyin əsas əlamətləri 
hansılardır? 
- Parkinson xəstəliyinin ilk 
təzahürləri cüzidir: heç bir 
səbəb olmadan depressiya, 
nitqin monotonluğu, hərəkə-
tin ləngiməsi, kiçik addım-
larla yerimə, əllərin titrəməsi, 
yeriyərkən gözləri qırpmağın 
azalması, qolları yelləmək 
kimi hərəkətlər və s.
Zaman keçdikcə xəstəliyin 
əla mət ləri daha qabarıq şə-
kildə özü nü göstərir. Əvvəlcə 
titrəmə, əsmə bir qolda mey-
dana gəlir, sonra o biri qola 
keçir, daha sonra ayaqlara ya-
yılır. Hərəkət edərkən çətin-
liklər yaranır. Məsələn, xəstə 
bir neçə addım atdıqdan son-

ra kənardan kömək olmazsa, 
növbəti addımları ata bilmir. 
Digər əlamətlər əzələlərin tonu-
sunun yüksəlməsi, yeridikdə 
bə dənin vəziyyətinin, nitqin 
yavaş- yavaş pozulması, fikrin 
dağıl ması, yeməyi çeynəmə və 
udmanın pozulması və digər-
ləridir. Belə xəstələr yeriməyə 
başladıqda, kənardan kömək 
olmadıqda yıxıla bilir, ona görə 
də kiçik addımlarla irəliləyir, 
çox vaxt dayanırlar və yeriyə 
bilmirlər. Onlar get-gedə asılı 
vəziyyətə düşür, əlil olurlar.
- Parkinson xəstəliyinə daha 
çox kimlər tutulur?
- Parkinson xəstəliyi kişilərdə 
qadınlara nisbətən 1,5 dəfə 
çox rast gəlinir. Xəstəliyin 
təzahürləri xüsusi kimyəvi 
maddə olan dofamin isteh-
sal edən sinir hüceyrələrinin 
əhəmiyyətli bir hissəsi öldüyü 
zaman inkişaf edir. Bu mad-
də insanın normal hərəkətlə-
ri üçün zəruri olan əzələlərin 
əlaqələndirilmiş işini təmin 
edən beyin strukturları arasın-
dakı əlaqəyə təsir göstərir. Bu 
hüceyrələrin ölüm səbəbləri 
xəstəliyə meyillilik, müəyyən 
toksinlərin, zəhərlərin, kimyə-
vi maddələrin: məsələn, herbi-
sidlərin, pestisidlərin təsiri, si-
nir sisteminin infeksiyalarıdır. 
Risk qrupuna kişilər, qohum-
ları Parkinson xəstəsi olan in-
sanlar, kimyəvi maddələrlə 
bila vasitə işləyən insanlar, 
yaş lılar daxildir.
- Parkinson xəstəliyini təsdiq 
edən diaqnoz qoymaq üçün 
hansı müayinələr edilməli-
dir?
- Parkinson xəstəliyinin diaq-
nos tikası xəstəliyin xarakterik 
əla mət lərinin mövcudluğuna 
əsas lanır. Parkinson xəstəliyini 
təs diqləyən xüsusi tədqiqat-
lar yoxdur. Xəstənin hərtərəfli 
müayinəsinə beynin maqnit 
rezonans tomoqrafiyası daxil-
dir ki, bu da şişləri, beyində 
qan dövranı pozğunluqları-

nın ocaqlarını istisna etməyə 
imkan verir. Parkinson xəstə-
liyində MRT-də beyin dəyişik-
likləri, bir qayda olaraq, yox-
dur.
- Parkinson xəstələrinin müa-
licəsi üçün həkimlər nələri 
təyin edir?
- Parkinson xəstəliyinin müa-
licəsi xəstənin vəziyyətini 
yün gül ləşdirməyə yönəldilir. 
Xəstəliyi tamamilə aradan qal-
dırmaq üçün heç bir üsul yox-
dur. Beyində dofamin çatış-
maz lığını əvəz et mək üçün 
dər manlar istifadə olunur. 
Xüsusi məşğələlər müəyyən 
əzələlərin güclənməsində mü-
hüm rol oynayır. Bu, xəstəliyin 
inkişafını dayandırmır, lakin 
xəstələrin vəziyyətini yüngül-
ləşdirməyə, nitq, çeynəmə, 
udma və yerimə qabiliyyətini 
yaxşılaşdırmağa kömək edir. 
Bütün bunlar kömək etmədik-
də, hərəkəti idarə edən beynin 
dərin hissələrinə yönəlmiş cər-
rahi müalicə aparılır.
- Nədən başa düşmək olar ki, 
bu xəstəlik məhz Parkinson 
xəstəliyidir?
- Bu, çox mühüm məsələdir. 
Hətta yaxşı bir nevroloq bunu 
başa düşməkdə çətinlik çəkir. 
Başqa bir termin də var - Par-
kinson sindromu və ya par-
kinsonizm. Onun içində 80% 
əsl Parkinson xəstəliyi, 20% 
isə beynin oksipital hissəsi-
nin bir qrup lezyonudur. Bu, 
orada qan daşıyan damarla-
rın zədələnməsi, damarların 
aterosklerozu, bu bölgəni qi-
dalandıran vertebral arteriya-
ların zədələnməsi, beyinə tə-
sir edən dərmanların və digər 
patologiyaların sui-istifadəsi 
ola bilər. Bu pozğunluqların 
ilk əlamətlərini hiss edən kimi 
təcrübəli nevroloqa müraciət 
etmək lazımdır.
- Bu xəstəliyə tutulmamaq 
üçün nə etmək lazımdır?
- Əvvəla, sağlam həyat tərzi, 
ikinci, alkoqollu içkilərdən və 
psixoaktiv preparatlardan imti-
na, üçüncüsü, təmiz ekologiya, 
dördüncüsü, öz bədənini düz-
gün idarəetmə. Bu o deməkdir 
ki, səhərlər yuxudan oyanan-
da yüngül idman hərəkətləri, 
hamam və yüngül massajlar 
insana sonrakı fəaliyyəti üçün 
yaxşı təsir göstərir.
- Mənsumə həkim, maraqlı 
müsahibəyə görə sizə təşək-
kür edirik.

Müsahibəni apardı: 
Mərkəzi Gömrük 

Hospitalının PR mütəxəssisi 
Dilara Zamanova

Bakcell şirkəti Salvador Anqlada-
nın şirkətin Direktorlar Şurasına 
üzv təyin olunmasını elan edir. 
Salvador Anqlada telekommu-
nikasiya və İT sahələrində 27 
ildən çox iş təcrübəsinə malik-
dir. O, peşəkar karyerası ərzin-
də Avropada “Telefonica”, “O2” 
və “Dell” şirkətlərində müxtəlif 
rəhbər vəzifələrdə çalışıb. “Bak-
cell”in Direktorlar Şurasına tə-
yinatından əvvəl o, 9 il BƏƏ-nin 
“e&” şirkətlər qrupunun (əvvəlki 
Etisalat) Biznes üzrə baş direkto-
ru, sonra isə qrupun müəssisə və 
hökumət qurumlarına rəqəmsal 
transformasiya xidməti göstərən 
“e& enterprise” adlı törəmə 
şirkətinin baş icraçı direktoru və-
zifələrini icra edib. 
Cənab Anqlada İspaniyanın “Ins-
tituto de Empresa” universitetin-
də icraçı MBA (executive MBA) 
və “Madrid UPM" universitetin-
də sənaye mühəndisliyi üzrə ma-
gistr dərəcəsi alıb. O, həmçinin 
Silikon vadisinin “Singularity” 
Universitetində icraçı (executive) 
proqramı və IESE Business Mək-
təbində PDG proqramını uğurla 

bitirib.
“Bakcell şirkəti davamlı olaraq 
öz fəaliyyət sahəsində ən üstün 
rəqəmsal biznes qurmağa çalışır. 
Buna görə də biz asan olmayan 
bu işə öz töhfəsini verə biləcək 
yüksək təcrübəli insanları şirkə-
timizə cəlb edirik. Biz Salvador 
Anqladanın “Bakcell”in Direk-

torlar Şurasının yeni üzvü təyin 
olunmasından məmnunuq. Azər-
baycanda və daha geniş regionda 
innovasiyaların tətbiqi və rəqəm-
sal transformasiyanın həyata ke-
çirilməsinə yönəlmiş fəaliyyəti-
mizi davam etdirdiyimiz üçün 
onun telekommunikasiya və İT 
sənayesindəki böyük təcrübəsi 
bizim işimizə böyük dəyər qa-
tacaq”, - deyə Bakcell şirkətinin 
Direktorlar Şurasının sədri və 
“NEQSOL Holding”in telekom 
rəhbəri Vasil Latsaniç bildirib. 
“NEQSOL Holding”in tərkibinə 
daxil olan Bakcell Azərbaycanda 
ən son VoLTE və eSIM texno-
logiyalarını tətbiq edən ilk mobil 
operatordur. 2023-cü ilin əvvə-
lində şirkət Bakının seçilmiş əra-
zilərində 5G-nin sınaq tətbiqini 
elan edib. Bakcell şəbəkəsi Ook-
la® tərəfindən “Azərbaycanın ən 
sürətli mobil şəbəkəsi” kimi tanı-
nıb.
NEQSOL Holding doqquz ölkə-
də enerji, telekommunikasiya, 
yüksək texnologiyalar və tikinti 
sahəsində fəaliyyət göstərən bey-
nəlxalq şirkətlər qrupudur. 

Rəqəmsal İnkişaf və Nəqliyyat 
Nazirliyi yanında Elektron Təh-
lükəsizik Xidməti "Apple" məh-
sullarında 2 boşluq aşkar edib.
Bu barədə “Report”a qurumdan 
bildirilib. Məlumata görə, həmin 
boşluqlar “CVE-2023-28205” və 
“CVE-2023-28206” adlandırılıb. 
1-ci boşluq hədəf cihaza zərər-
li veb məzmun emal edildikdən 
sonra ixtiyari kod icra etməyə 
imkan verir, 2-ci boşluq isə nüvə 
imtiyazları ilə ixtiyari kod icra et-
məklə hədəf cihaza yüksək səviy-
yəli giriş imkanı verir.
Belə olan halda isə sistemə icazə-
siz giriş və nəzarət imkanı ver-

diyi üçün fərdi məlumatların ələ 
keçirilməsi, silinməsi və daha 
ciddi problemlərə səbəb ola bilər. 
Boşluqlar aşağıdakı cihazlara tə-
sir edir:
- iPhone 8 və sonrakı modellər;
- iPad Pro (bütün modellər);
- iPad Air 3-cü nəsil və sonrakı 
modellər;
- iPad 5-ci nəsil və sonrakı mo-
dellər;
- iPad mini 5-ci nəsil və sonrakı 
modellər.
ETX problemin həlli kimi yuxarı-
da qeyd olunan məhsulların dər-
hal ən son versiyaya yenilənməsi-
ni tövsiyə edib.

